
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

«__» __________ 2017 թ. թիվ ___-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՄԻ ՄԱՔՍԱՅԻՆ ՄԱՐՄՆԻՑ ՄՅՈՒՍ ՄԱՔՍԱՅԻՆ ՄԱՐՄԻՆ ԻՐԱԿԱՆԱՑՎՈՂ ՏԱՐԱՆՑՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՆՈՅԵՄԲԵՐԻ 3-Ի ԹԻՎ 1930-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
«Մաքսային կարգավորման մասին» Հայաստանի Հանրապետության օրենքի 182-րդ հոդվածի 3-րդ մասին համապատասխան, Հայաստանի Հանրապետության կառա​վարությունը որոշում է. 

1. Սահմանել Հայաստանի Հանրապետության տարածքում մի մաքսային մարմնից մյուս մաքսային մարմին իրականացվող տարանցման առանձնահատկությունները` համաձայն հավելվածի:
2. Ուժը կորցրած ճանաչել Հայաստանի Հանրապետության կառավարության 2005 թվականի նոյեմբերի 3-ի «Մեկ մաքսային մարմնից մյուս մաքսային մարմին` մաքսային ձևակերպման գործընթացում գտնվող ապրանքների և տրանսպորտային միջոցների փոխադրման կարգը հաստատելու մասին» թիվ 1930-Ն որոշումը:
3. Սույն որոշումն ուժի մեջ է մտնում պաշտոնական հրապարակման օրվան հաջորդող  տասնհինգերորդ օրը:

       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

                     ՎԱՐՉԱՊԵՏ                                                                                 Կ. ԿԱՐԱՊԵՏՅԱՆ
Հավելված

ՀՀ կառավարության 2017թ.

______ __ թիվ ___-Ն որոշման

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՄԻ ՄԱՔՍԱՅԻՆ ՄԱՐՄՆԻՑ ՄՅՈՒՍ ՄԱՔՍԱՅԻՆ ՄԱՐՄԻՆ ԻՐԱԿԱՆԱՑՎՈՂ ՏԱՐԱՆՑՄԱՆ 
ԱՌԱՆՁՆԱՀԱՏԿՈՒԹՅՈՒՆՆԵՐԸ

1. Սույն հավելվածով սահմանվում են Մաքսային միության մաքսային օրենսգրքի 215-րդ հոդվածի 2-րդ մասի 2-րդ կետով սահմանված` ժամանման վայրի մաքսային մարմնից մինչև ներքին մաքսային մարմին և 215-րդ հոդվածի 2-րդ մասի 4-րդ կետով սահմանված` մի ներքին մաքսային մարմնից մյուս ներքին մաքսային մարմին օտարերկրյա ապրանքների տարանցման առանձնա​հատկու​թյուն​ները:
2. Հայաստանի Հանրապետության տարածքում մի մաքսային մարմնից մյուս մաքսային մարմին «Մաքսային տարանցում» մաքսային ընթացակարգով տեղափոխվող օտարերկրյա ապրանքների համար մաքսատուրքի, հարկերի վճարման ապահովում չի պահանջվում:
3. Հայաստանի Հանրապետության տարածքում մի մաքսային մարմնից մյուս մաքսային մարմին «Մաքսային տարանցում» մաքսային ընթացակարգով օտարերկրյա ապրանքների փոխադրումն իրականացվում է Հայաստանի Հանրապետության կառա​վարու​թյան 2016 փետր​վարի 11-ի թիվ 107-Ն որոշմամբ սահմանված նույնա​կա​նաց​ման միջոցների կիրառմամբ, իսկ դրա անհնարինու​թյան դեպքում` պարտադիր մաքսային ուղեկցմամբ:
4. Մաքսային փոխադրող կամ լիազորված տնտեսական օպերատոր հանդիսացող անձանց կողմից Հայաստանի Հանրապետության տարածքում մի մաքսային մարմնից մյուս մաքսային մարմին «Մաքսային տարանցում» մաքսային ընթացակարգով օտարերկրյա ապրանքները տեղափոխվում են առանց մաքսային ուղեկցման:
5. Հայաստանի Հանրապետության տարածքում մի մաքսային մարմնից մյուս մաքսային մարմին «Մաքսային տարանցում» մաքսային ընթացակարգով օտարերկրյա ապրանքների տեղափոխման դեպքում ԵՏՄ միասնական մաքսային օրենսդրությամբ սահմանված՝ տարանցման հայտարարագրի.
1) 33-րդ սյունակը ենթակա չէ պարտադիր լրացման,
2) 31-րդ դաշտում ապրանքների նկարագրերի լրացման անհնարինության դեպքում լրաց​վում են «Ապրանքներ` ըստ առևտրային փաստաթղթերի» բառերը:
6. Հայաստանի Հանրապետության տարածքում մի մաքսային մարմնից մյուս մաքսային մարմին ֆիզիկական անձանց կողմից «Մաքսային տարանցում» մաքսային ընթացակարգով օտարերկրյա ապրանքների տեղափոխման դեպքում որպես տարանցման հայտարարագիր կարող է կիրառվել Մաքսային միության հանձնաժողովի կողմից սահ​ման​ված ձևով լրացված ուղևորային մաքսային հայտարարագիրը:
7. Հայաստանի Հանրապետության տարածքում մի մաքսային մարմնից մյուս մաք​սային մարմին «Մաքսային տարանցում» մաքսային ընթացակարգով օտարերկրյա ապրանք​ների տեղափոխման դեպքում տարանցման հայտարարագրի փոխարեն կարող են ներկայացվել տրանսպորտային (փոխադրման), առևտրային կամ այլ փաստաթղթեր, որոնք պետք է պարու​նակեն Մաքսային միության մաքսային օրենսգրքի 182-րդ հոդվածի 3-րդ մասով սահմանված տեղե​կությունները` հաշվի առնելով սույն հավելվածի 5-րդ կետով սահ​մանված առանձ​նա​հատկու​թյունները:
8. Որպես տարանցման հայտարարագիր օգտագործվող տրանսպորտային (փոխադր​ման), առևտրային կամ այլ փաստաթղթերի հետ մեկտեղ, մաքսային մարմին​ներին ներկա​յաց​վում է նշված փաստաթղթերի վերաբերյալ թերթիկ 2 օրինակից՝ կից ձևին համապատասխան:
9. Հայաստանի Հանրապետության տարածքում մի մաքսային մարմնից մյուս մաք​սային մարմին «Մաքսային տարանցում» մաքսային ընթացակարգով օտարերկրյա ապրանք​​ների տեղափոխման դեպքում որպես տարանց​ման հայտա​րա​րագիր մաքսային մարմիններին տրանսպորտային (փոխադրման), առևտրային կամ այլ փաս​տաթղթեր ներկա​յացնելու դեպքում, նշված փաստաթղթերի էլեկտրոնային օրինակի ներկա​յա​ցում մաքսային մարմիններին չի պահանջվում:
10. Տրանսպորտային (փոխադրման), առևտրային կամ այլ փաստաթղթերը, որպես տարանցման հայտարարագիր, մաքսային մարմիններին ներկայացնելու դեպքում նշված փաս​տաթղթերի գրանցումը, գրանցման մերժումը, փաստաթղթերի նույնականացումը, ինչպես նաև նշված դեպքերում մաքսային տարանցման ավարտն իրա​կա​նաց​վում է ԵՏՄ միասնական մաքսային օրենսդրությանը համապատասխան:
11. Տրանսպորտային (փոխադր​ման), առևտրային կամ այլ փաստաթղթերը, որպես տարանցման հայտարարագիր, մաքսային մարմիններին ներկայացնելու դեպքում դրանց վրա մաքսային մարմնի պաշտոնատար անձանց կողմից` կատարվում են բոլոր այն անհրաժեշտ նշումները, որոնք ենթակա կլինեին լրացվելու տարանցիկ հայտարարագրում՝ հաշվի առնելով սույն առանձնահատկությունները: Մաքսային մարմնի պաշտոնատար անձանց կողմից համապատասխան նշում է կատար​վում նաև ապրանքների փաստացի քաշի վերաբերյալ, որը հաստատվում է մաքսային մարմնի պաշտո​նատար անձի անձնական կնիքով:
12. Որպես տարանցման հայտարարագիր մաքսային մարմիններին ներկայացված տրանս​պո​ր​​​տային (փոխադրման), առևտրային կամ այլ փաստաթղթերի հիման վրա հաշ​վառ​ման և հսկողության նպատակով մաքսային մարմինների կողմից ավտոմատ հայտա​րա​րագր​ման էլեկտրոնային համակարգում ձևավորվում է տարանցման հայտա​րարագրի տեսք ունեցող փաստաթուղթ, որտեղ, հաշվի առնելով սույն առանձնա​հատկու​թյուն​ները, լրացվում են տարանցիկ հայտարարագրի լրացման կարգին համապատասխան լրաց​ման ենթակա անհրաժեշտ տեղեկությունները, այդ թվում՝
1) ապրանքի մասին տվյալները (անվանումը, քաշը, քանակը, փաթեթավորումը, տեղերի քանակը, առկայության պարագայում նաև ԱՏԳԱԱ ծածկագիրը).

2) ապրանքներ տեղափոխող կամ հասցեատեր հանդիսացող անձի մասին տվյալները (կազմակերպության անվանումը, գտնվելու վայրը, ՀՎՀՀ, լիազոր ներկայացուցչի անունը, ազգանունը, պաշտոնը, իսկ ֆիզիկական անձանց դեպքում` անունը, ազգանունը, հասցեն և անձնագրի տվյալ​ները).

3) տրանսպորտային միջոցի մասին տվյալները (փոխադրամիջոցի ծածկագիրը, անվա​նումը, մակնիշը, մոդելը, պետհամարանիշը (համարը).

4) նշանակման մաքսային մարմինը և նշանակման վայրը.

5) փոխադրման ժամկետը.

6) ապրանքն ուղեկցող փաստաթղթերի տվյալները (անվանումը, տեսակը, համարը, էջերի քանակը).

7) փոխադրվող ապրանքների նկատմամբ մաքսային հսկողություն իրականացնելու համար անհրաժեշտ այլ տեղեկություններ:
13. Սույն հավելվածի 12-րդ կետի համաձայն էլեկտրոնային համակարգում լրացված տվյալ​ների հիման վրա ապրանքների հաշվառումն իրականացվում է մաքսային մարմնի կողմից:
Ձև

Թերթիկ

Որպես տարանցման հայտարարագիր օգտագործվող տրանսպորտային (փոխադրման), առևտրային կամ այլ փաստաթղթերի վերաբերյալ 

N___________________________________

(լրացվում է ուղարկող մաքսային մարմնի պաշտոնատար անձի կողմից)
-------------------------------------------

Մաքսային մարմնի անվանումը

Տարանցման հայտարարագրի փոխարեն կից ներկայացվում են ներքոնշյալ փաստաթղթերը: 

Հաստատում եմ, որ իմ կողմից ներկայացված տեղեկությունները հավաստի են և տեղյակ եմ ոչ ճիշտ տեղեկություններ ներկայացնելու համար օրենսդրությամբ սահմանված պատասխա​նատվության մասին:
Որպես տարանցման հայտարարագիր ներկայացվող փաստաթղթերի ցանկ

	N
	Փաստաթղթի անվանումը
	Փաստաթղթի համարը առկայության դեպքում և ամսաթիվը
	Թերթերի քանակը

	
	
	
	

	
	
	
	


Տեղյակ եմ Մաքսային միության մաքսային օրենսգրքի 223-րդ հոդվածով սահմանված պարտավորությունների մասին:
______________        _______________________________________            ____________       _________

(փոխադրողի անվանումը)        (փոխադրողի ներկայացուցչի անուն ազգանունը, անձնագրային տվյալներ)              (ստորագրություն)               (ամսաթիվ)

Տեղյակ եմ Մաքսային միության մաքսային օրենսգրքի 227-րդ և  228-րդ հոդվածներով սահմանված պարտավորությունների մասին:
______________________      __________________________________________       _________   ________

(հայտարարատուի անվանումը և հասցեն)    (հայտարարատուի ներկայացուցչի անուն ազգանունը, անձնագրային տվյալներ)  (ստորագրություն)  (ամսաթիվ)

_________________________________              ______________                       ____________
(մաքսային մարմնի պաշտոնատար անձի անուն ազգանունը)                   (ստորագրություն, կնիք)                                            (ամսաթիվ)
________________         ____________________
(տարանցման ժամկետ)                              (տարանցման երթուղի)           
Հիմնավորում
«Հայաստանի Հանրապետության տարածքում մի մաքսային մարմնից մյուս մաքսային մարմին իրականացվող տարանցման առանձնահատկությունները սահմանելու և Հայաստանի Հանրապետության կառավարության 2005 թվականի նոյեմբերի 3-ի թիվ 1930-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ
1. Իրավական ակտի ընդունման անհրաժեշտությունը. Նախագծի մշակումը պայ​մա​​նավոր​ված է Հայաստանի Հանրապետության` Եվրասիական տնտեսական միու​թյանը անդա​​մակցու​թյան արդյունքում մաքսային տարանցման առանձնահատկու​թյունների սահ​ման​ման անհրաժեշտությամբ:
2. Ընթացիկ իրավիճակը և խնդիրները. Մաքսային միության մաքսային օրենսգրքի 215-րդ հոդվածի 2-րդ մասով սահմանված են «Մաքսային տարանցում» մաքսային ընթա​ցա​կարգով ապրանքների ձևակերպման դեպքերը, որի համաձայն` ժամանման մաքսային մարմնից մինչև ներքին մաքսային մարմին, ինչպես նաև մի ներքին մաքսային մարմնից մյուս ներքին մաքսային մարմին օտարերկրյա ապրանքների տարանցման առանձնա​հատ​կու​​թյուն​ները սահմանվում են Եվրասիական տնտեսական միության անդամ պետու​թյուն​ների ազգային օրենսդրությամբ, ինչի նպատակով «Մաքսային կարգավորման մասին» Հայաս​տանի Հանրա​պետու​թյան օրենքի 182-րդ հոդվածի 3-րդ մասով ՀՀ կառավարու​թյանը վերապահվել է նշված առանձնա​հատկությունների սահմանման իրավասություն: Նշված նախագծի մշակումը նախատեսված է նաև «Մաքսային կարգավորման մասին» ՀՀ օրենքի կիրարկումն ապահովող միջոցառումների ցանկը հաստատելու մասին» ՀՀ վարչա​պետի 2015 թվականի մայիսի 27-ի թիվ 439-Ա որոշմամբ հաստատված հավելվածի 29-րդ կետով: 
3. Տվյալ բնագավառում իրականացվող քաղաքականությունը. Հայաստանի Հան​​​​​րա​​​​​պետության կառավարության կողմից տվյալ բնագավառում իրականացվող քաղա​քա​​կա​նու​թյունն ուղղված է մաքսային տարանցման ընթացակարգերի շարունակական պարզեց​մանը:
4. Կարգավորման նպատակը և բնույթը. նախագծի կարգավորման նպատակը Հայաստանի Հանրապետության տարածքում մի մաքսային մարմնից մյուս մաքսային մար​մին իրականացվող տարանցման առանձնահատկությունների սահմանումն է:

5. Նախագծի մշակման գործընթացում ներգրավված ինստիտուտները և անձինք. նախագ​իծը մշակվել է Հայաստանի Հանրապետության ֆինանսների նախա​րա​րու​​​թյան կող​​մից:
6. Ակնկալվող արդյունքը. Նախագծի ընդունման արդյունքում ակնկալվում է Հայաստանի Հանրապետության տարածքում մի մաքսային մարմնից մյուս մաքսային մարմին իրականացվող տարանցման ընթացակարգերի հստակեցում:

Տեղեկանք
«Հայաստանի Հանրապետության տարածքում մի մաքսային մարմնից մյուս մաքսային մարմին իրականացվող տարանցման առանձնահատկությունները սահմանելու և Հայաստանի Հանրապետության կառավարության 2005 թվականի նոյեմբերի 3-ի թիվ 1930-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Հայաստանի Հանրապետության տարածքում մի մաքսային մարմնից մյուս մաքսային մարմին իրականացվող տարանցման առանձնահատկությունները սահմանելու և Հայաս​տանի Հանրապետության կառավարության 2005 թվականի նոյեմբերի 3-ի թիվ 1930-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդուն​​ման առն​չու​թյամբ այլ իրա​վա​​կան ակ​տե​​րի ըն​դուն​​ման անհ​րա​ժեշ​տու​թյուն չի առա​​ջա​​նում:
Եզրակացություն
«Հայաստանի Հանրապետության տարածքում մի մաքսային մարմնից մյուս մաքսային մարմին իրականացվող տարանցման առանձնահատկությունները սահմանելու և Հայաստանի Հանրապետության կառավարության 2005 թվականի նոյեմբերի 3-ի թիվ 1930-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունմամբ պետական եկամուտների նվա​զեց​ման կամ ծախսերի ավելացման մասին
«Հայաստանի Հանրապետության տարածքում մի մաքսային մարմնից մյուս մաքսային մարմին իրականացվող տարանցման առանձնահատկությունները սահմանելու և Հայաս​տանի Հանրապետության կառավարության 2005 թվականի նոյեմբերի 3-ի թիվ 1930-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդուն​​​մամբ պետա​​կան եկա​​մուտ​ների նվա​զե​​ցում կամ ծախ​​​​սերի ավելա​ցում տեղի չի ունենա:
